
XIZMATLAR KO‘RSATISH 
SUBYEKTLARIDA BIZNES-
MODELLARINING RAQAMLI 
TRANSFORMATSIYALASHUV 
KONSEPSIYALARI
N. B. Yahyoxonov
PhD, Samarqand iqtisodiyot va servis instituti
“Marketing” kafedrasi dotsent v.b.

Annotatsiya: Ushbu maqolada xizmatlar sohasida biznes-model konsepsiyalari o‘rganilgan hamda ularning raqamli trans-
formatsiyalshuvi tahlil etilgan. Shuningdek, Raqamli bozor ekotizimidagi ishtirokchilarning o‘zaro bog‘liqligini ta’minlovchi 
konsepsiya ishlab chiqilgan.

Kalit so‘zlar: biznes-model, raqamli biznes-model, integrator, dirijer, marketmeyker, ekotizim, raqamli bozor ekotizimi, 
platforma tranzaksiyasi.
Abstract: In this article, business model concepts in the field of services are studied and their digital transformation is 
analyzed. Also, a concept has been developed that ensures the interdependence of participants in the Digital Market 
Ecosystem.

Key words: business model, digital business model, integrator, director, market maker, ecosystem, digital market eco-
system, platform transaction.
Аннотация: В данной статье изучаются концепции бизнес-моделей в сфере услуг и анализируется их цифровая 
трансформация. Также разработана концепция, обеспечивающая взаимозависимость участников экосистемы 
цифрового рынка.

Ключевые слова: бизнес-модель, цифровая бизнес-модель, интегратор, директор, маркет-мейкер, экосистема, 
экосистема цифрового рынка, платформенная транзакция.

K I R I S H
DataReportal xalqaro agentligining raqamli muhit tendensiyalari haqidagi hisobotlariga ko‘ra, “2023-yilda 

2022-yilga nisbatan mobil qurilmalarning foydalanuvchilari 3%, internet foydalanuvchilari 1.9,0% ijtimoiy media 
foydalanuvchilari 3% o‘sish ko‘rsatkichlariga ega bo‘lgan. Shu bilan birga, 70% iste’molchi ishlab chiqaru-
vchilarning reklamasidan ko‘ra kontentlari orqali munosabat o‘rnatayotganliklarini ta’kidlashgan”1. “Axborot 
asri” va “ilg‘or texnologiyalar” raqamli siyosatning bosh mezonlari bo‘lib hisoblanadi hamda bugungi kunga kelib 
har qanday tadbirkorlik subyekti o‘zining bozori va iste’molchilari bilan munosabatlarni shakllantirishida raqamli 
texnologiyalardan foydalanishni davr talabi darajasiga ko‘tarmoqda.

Xususan, O‘zbekiston Respublikasi Prezidentining 2022-yil 28-yanvardagi PF-60-son “2022–2026-yillarga 
mo‘ljallangan Yangi O‘zbekistonning Taraqqiyot strategiyasi to‘g‘risida”gi Farmonidagi “25-maqsad: Raqamli 
iqtisodiyotni asosiy “drayver” sohaga aylantirib, uning hajmini kamida 2,5 baravar oshirishga qaratilgan ishlarni 
olib borish” shu jumladan, iqtisodiyotning real sektorida hamda moliya va bank sohalarida ishlab chiqarish 
va operatsion jarayonlarni raqamlashtirish darajasini 2026-yil yakuniga qadar 70 foizgacha oshirish vazifalari 
belgilab berilgan. Ushbu vazifalarni amalga oshirishda raqamli marketing konsepsiyalari va undagi yondashu-
vlardan foydalanish hamda ularni rivojlantirish dolzarb masalalardan biri hisoblanadi.

Bu esa hozirgi dolzarb bo‘lgan raqamli texnalogiyalar sohalarini yanada rivojlantirishga, innovatsion 
texnalogiyalar, zamonaviy ilm-fan raqamli iqtisodiyotdan foydalanilgan holda marketingni chuqurroq anglab 
yetishga hamda milliy iqtisodiyotda va sanoatda ishlab chiqarish jarayonlarni kengaytirish, raqobat muhitini 
yarata olish muhim maqsadlardan biridir.

1	 2024-yil boshiga global raqamli ko‘rsatkichlar tahlili. https://datareportal.com/ – global raqamli ko‘rsatkichlarning statistik tahlillari sayti 
(murojaat sanasi: 10.01.2024-yil).

Turli biznes-modellardagi faoliyatni marketing texnologiyalari yordamida tashkil etishning nazariy va 
metodologik asoslari xorijlik olimlardan F.F.Kotler, K.L.Keller, G.R.Niv, D.Koks, P.Doyl, Dj.Barnet, S.Moriarti, 
L.Shvayser, D.Shuk2 va boshqalarning ilmiy izlanishlarida tadqiq etilgan bo‘lsa, D.Chekitan, D.Schultz, M.Faruk, 
M.Rahman, S.Hasan, U.Moorthy va boshqalarning ilmiy tadqiqotlari raqamli muhitning o‘ziga xos jihatlari hamda 
raqamli marketingning konsepsiyalari va yondashuvlarining nazariy va uslubiy masalalari bag‘ishlangan3. 

T A D Q I Q O T  M E T O D O L O G I YA S I
Maqolani yozishda iqtisodiy-matematik modellashtirish, tizimli va qiyosiy tahlil, statistik guruhlash, taqqos

lash, tasniflash usullaridan foydalanilgan.

T A H L I L  V A  N A T I J A L A R
Raqamli iqtisodiyot va undagi sohalarning raqamlashtirish talablari zamonaviy iqtisodiyot biznes-mod-

elning asosini shakllantirishni belgilab berdi.
Ilk bor 1995-yil amerikalik informatik Nikolas Negroponte tomonidan kiritilgan “raqamli iqtisodiyot” atamasi 

o‘zida texnologik kompaniyalar yordamida raqamli iqtisodiyotni shakllantirishga qaratilgan start-up loyihalarning 
fundamentlar tarkibini shakllantirishga qaratilgan munosabatlarni aks ettirgan bo‘lib4, undagi dastlabki biznes-
model marketing faoliyatida ikkita asosiy nuqtayi nazar, ya’ni: birinchisi, mijozlar uchun shakllantirilgan “cost” 
(qiymat); ikkinchisi, ichki tizimda “cost”ning shakllantirish yondashuvlari e’tiborga olingan.

1998-yilda Pol Timmers tomonidan raqamli biznes-model “mahsulotning arxitekturasi va ma’lumotlar oqimi”, 
“turli tadbirkorlik subyektlarining potensial foydasi” hamda “daromad manbasi” kabi konseptual izohlar bilan 
to‘ldirilgan. Shuningdek, elektron tijoratning quyidagi raqamli bozor tiplari ajratib ko‘rsatilgan: Internet-do‘kon, 
elektron tijorat, Internet-auksion, elektron pochta, marketpleys (platforma), ijtimoiy tarmoqlar, integratorlar, tem-
atik platformalar (kontent platformasi), informatsion broker kabilar5.

Aleksandr Ostervelder tomonidan 2009-yilda taklif etilgan “Business Model Canvas” biznes-modeli ikki 
tarkibiy qismga, ya’ni daromadlar va xarajatlar blokiga ajratib berildi (1-rasm).

Yetakchi 
hamkorlar

Faoliyatning 
yetakchi turlari Qimmatli takliflar

Sotuv kanallari

Mijozlar bilan 
o‘zaro aloqalar Iste’mol 

segmentlari
Yetakchi resurslar
Xarajatlar tarkibi Daromad keltiruvchi oqimlar

1-rasm: Aleksandr Ostervelderning raqamli biznes-modeli konsepsiyasi6

 Lars Shvars tomonidan ishlab chiqilgan biznes-model o‘zida “iste’mol qiymatliligi”ni7 yaratuvchi zanjir, 
raqobatbardoshlik va bozordagi ustunligi, daromad manbalarini aks ettiruvchi mexanizmdan tashkil topgan 

2	 Котлер Ф., Келлер К.Л. Маркетинг-менеджмент: пер. с англ. – 15-е изд. – СПб.: Питер, 2018. – С. 26; Нив Г.Р. Пространство 
Доктора Деминга. Принципы построения устойчивого бизнеса / Г.Р. Нив. – М.: Изд-во “Альпина Паблишер”, 2005. – 369 с.; 
Кокс Д. Новая цель. Как объединить бережливое производство, шесть сигм и теорию ограничений / Д. Кокс, Д. Джейкоб, С. 
Бергланд. – М.: Манн, Иванов и Фербер, 2011. – 400 с.; Дойл П. Маркетинг, ориентированный на стоимость. – СПб.: Питер, 
2001. – 168 с.; Барнет Дж., Мориарти С. Маркетинговые коммуникации: интегрированный подход. – СПб.: Питер, 2001. – 
248 с.; Швайцер Л. Концепция и эволюция бизнес-моделей // ЭКОВЕСТ. – 2007. – №6 (2). – С. 146-168.; Шук Д. Учитесь 
видеть бизнес-процессы: Практика построения карт потоков создания ценности / Д.Шук, М.Ротер. – 2-е изд.– М.: “Альпина 
Паблишер”, 2008. – 257 с. 

3	 D.Chekitan, D.Schultz. The SIVA Model for Customer Focused Marketing. March 18, 2009. http://rolandsmart.com/2009/03/siva-mod-
el-customer-focusedmarketing/; Faruk M., Rahman M., Hasan S. How digital marketing evolved over time: A bibliometric analysis on 
Scopus database. Heliyon. 2021. https://www.sciencedirect.com/science/article/pii/S2405844021027067; Uthra Moorthy. The Impact 
of Sales Forecasting Management on Business Performance. – TU DELT, 2021. – 72 p. Vol. 15. Is. 4. P. 521–529. DOI: https://doi.
org/10.17270/J.LOG.2019.351/. 

4	 Negroponte, N. Being Digital / N. Negroponte. – New York: Alfred A. Knopf, 1995. URL: http://governance40.com/wp-content/
uploads/2018/12/Nicholas-Negroponte-Being-Digital-Vintage-1996.pdf 

5	 Timmy, P. Business Models for Electronic Markets / P. Timmy // Focus Theme. – 1998. – Vol. 8, № 2. URL: http://www.electronicmar-
kets.org/fileadmin/user_upload/doc/Issues/Volume_08/Issue_02/V08I2_Business_Models_for_Electronic_Markets.pdf 

6	 Остервальдер А. Построение бизнес-моделей: Настольная книга стратега и новатора / А.Остервальдер, И.Пинье. – 2-е изд. 
– Москва: Альпина Паблишер, 2016. – 288 с.

7	 V.M.Melnichkning “Tovarning iste’mol qiymatliligini shakllantirish mexanizmi mohiyatini aniqlab beruvchi nazariy jihatlari” mavzusidagi 
tadqiqot ishi muallif tomonidan “iste’mol qiymatliligi” kategoriyasidan foydalanishiga asos bo‘ldi. Bunda iste’mol qiymatliligi tarkibida 
sifat, naflilik, qo‘shilgan qiymat, narxni aks ettirib, raqamli muhitda iste’molchi uchun kuchli motivasion element deb qaralgan. 
В.М.Мельничук. Теоретические аспекты определения сущности механизма формирования потребительской ценности товара 
// Вестник МГОУ. Серия “Экономика”. №4, 2013. – С. 20-27. 

bo‘lib, tadbirkorlik faoliyatiga qaratilgan raqamli “integrator”8, “dirijer”9, “marketmeyker”10 va “aniq bosqichga 
mo‘ljallangan” modellarini ishlab chiqdi, ya’ni biznes-modellar shabloni mijozga qaratilgan mo‘ljal bilan ver-
tikal dezintegratsiya asosida resursli yondashuvlarni aks ettirib, iste’mol qiymatliligini shakllantirish zanjirining 
tarkibini kombinatsiyalashga asoslangandir. Mazkur yondashuv tadqiqot oldiga qo‘yilgan gipotezaning asosi 
sifatida qabul qilingan bo‘lib, unda har qanday raqamli texnologiya avvalambor iqtisodiyot sohasining o‘ziga 
xos bo‘lgan jihatidan kelib chiqib, unda mijozga yo‘naltirilgan iste’mol qiymatliligini har bir bosqichida shakllan-
tirishga yo‘naltirilgandir. 

2-rasm: Lars Shvarsning raqamli biznes-modeli konsepsiyasi11

Lars Shvarsning raqamli biznes-modelidan farqli ravishda Oliver Gasman, Karolin Frankenberger, Mikaela 
Shiklar tomonidan ishlab chiqilgan modellarida bugungi kun zamonaviy bozorning asosiy marketing mexanizm-
lari ilgari surilgan bo‘lib, unda: maqsadli mijozlar, qiymatli takliflar, qiymatni shakllantiruvchi zanjir, foydani olish 
mexanizmlari aks etgan12. 

Har bir raqamli modellar avvalambor bozor ishtirokchilarining manfaatlarini e’tiborga olishgan bo‘lsada, 
raqamli bozorning asosiy ishtirokchilarining samaradorligini ta’minlovchi o‘zaro ta’siriga e’tibor sust berilgan. 
Yuqorida keltirilgan modellarning umumiy jihatlaridan kelib chiqib, har qanday raqamli bozorning yagona 
ekotizim13 konsepsiyasini ajratib olishni muhim deb hisoblaymiz (3-rasm). Ekotizim konsepsiyasining tadqiqot-
dagi ahamiyati, unda barcha omillarning o‘zaro harakati va ta’sir etish qonuniyatlariga bog‘liq bo‘lib, unda iqti-
sodiy, boshqaruv, ijtimoiy, bozor, texnologik omillarni kompleks e’tiborga olish orqaligina optimal konsepsiyani 
ishlab chiqish imkoniyatining berilishi bilan belgilandi.

3-rasm: Raqamli bozor ekotizimidagi ishtirokchilarning o‘zaro bog‘liqligini ta’minlovchi konsepsiya14

3-rasmda keltirilgan raqamli bozor ekotizimidagi ishtirokchilarning o‘zaro bog‘liqligi tasvirlangan bo‘lib, 
unda raqamli bozor ishtirokchilarining qulay ekotizimni shakllantirishga qaratilgan konsepsiyasi mazmun-mo-

8	 “Integrator” modelida biznes-modelning har bir bosqichi iste’mol qiymatliligini shakllantiruvchi bo‘g‘inga ega bo‘lib, unda qiymatlilik bir 
zanjir bo‘ylab ketma-ket harakatda bo‘lganligi sabab, yuqori tezlikdagi tendensiyalarga har doim ham tayyor turishi murakkab bo‘ladi.

9	 “Dirijer” modelida iste’mol qiymatliligi innovatsion tartibdagi zanjirda shakllanib, mazkur modelning aksariyat namoyondalari autsors-
ingga murojaat qilishadi.

10	 “Marketmeyker” modelida har bir zanjir bo‘ylab bajariladigan jarayonlarni yagona iste’mol qiymatliligini shakllantiruvchi maydonga 
ega bo‘lgan majmuaviy yondashuv bo‘lib, unda biznes-modelning yagona qiymatlilik standartini shakllantiradi.

11	 Швайцер Л. Концепция и эволюция бизнес-моделей // ЭКОВЕСТ. – 2007. – №6 (2). – С. 146-168.
12	 Гассман О. Бизнес-модели: 55 лучших шаблонов: учеб.пособие. – Москва: Альпина Паблишер, 2016. – 432 с. 
13	 “Ekotizim” atamasi ilk bor biologiya sohasida ishlatilgan bo‘lsada, bugungi kunda bu atama iqtisodiyotda butun bir mexanizmning 

adekvat faoliyatidagi tashqi va ichki elementlarini o‘zaro ishlash prinsipini tasvirlamoqda. C. Model of creating an economic eco-
system in the framework of economic convergence under the influence of digitalization. – Litres, 2022. 

14	 Muallif tomonidan ishlab chiqilgan.

Shiyati berilgan, ya’ni raqamli muhitdagi infratuzilma va platforma provayderlari orqaligina bozordagi talab va 

taklif o‘rtasidagi iste’mol qiymatliligini shakllantirish mumkinligiga e’tibor qaratilmoqda. Bu esa o‘z o‘rnida qayta 
aloqani ta’minlashga ham katta ta’sir ko‘rsatadi.

Ma’lumot almashinuvida yetakchi ta’sir yoki kompleks ta’sir etish elementlaridan biri ham bo‘lishi mumkin, 
masalan: ma’lumot almashinuvi borasidagi qaror qabul qilishda “iste’mol qiymatliligi birligi”ning belgilab beril-
ishi (bu platformaning ichida yoki uni tashqarisida bo‘lishi mumkin). Mazkur holatning to‘g‘ri belgilanishi “plat-
forma tranzaksiyasiga” bog‘liq deb hisoblaymiz, ya’ni Aleks Mozaed va Nikolas Djonsonlar tomonidan taklif 
etilgan “bazaviy tranzaksiya” atamasiga asoslanadigan bo‘lsak, unda: shakllantirish, o‘zaro aloqa, iste’mol, 
rag‘batlantirish mezonlari yetakchilik qiladi. Bizning fikrimizcha esa, “platforma tranzaksiya”si auditoriyani jalb 
etish, muvofiqlashtirish, instrumentlar va servisni taklif etish, tartib-qoidalar va standartlarning belgilanishi kabi 
mezonlarni ham alohida e’tiborga olinishi zarur.

“Platforma tranzaksiyasi” o‘z o‘rnida raqamli ekotizimning “iste’mol qiymatliligi”ni ta’minlaydi va natija sifa-
tida platforma ishtirokchilari hamda tashrif buyuruvchilarining “ittifoqini” shakllantiradi (4-rasm).

4-rasm: Raqamli bozor ekotizimida “iste’mol qiymatliligi”ning shakllanishi15

X U L O S A  V A  T A K L I F L A R
Raqamli bozor ekotizim konsepsiyasi va “iste’mol qiymatliligi” vositasida raqamli platformalarning strategik 

yondashuvlari hamda bozorga kirib borish strategiyalarini ishlab chiqish muhim ahamiyatga ega. Bunda bir 
qator yondashuvlarni tanlash mumkin, masalan: shaxsiy iste’mol qiymatliligini yaratish, platformani faqat bir 
guruh auditoriya uchun yaratish, sinxron moslashish kabilar. Ammo har qanday raqamli platformalarda, avva-
lambor bozorning ochiqligini hamda iste’molchilar “ittifoqini” saqlanib turilishi lozim.

Xizmatlar ko‘rsatish subyektlarida biznes-modellarining quyidagi raqamli transformatsiyalashuv konsepsi-
yalardan foydalanishni tavsiya etamiz: 

■	 Aleksandr Ostervelderning raqamli biznes-modeli konsepsiyasi;

■	 Lars Shvarsning raqamli biznes-modeli konsepsiyasi;

■	 Xizmatlar sohasida raqamli bozor ekotizimidagi ishtirokchilarning o‘zaro bog‘liqligini ta’minlovchi kon-
sepsiyalar.

1.	 Котлер Ф., Келлер К.Л. Маркетинг-менеджмент: пер. с англ. – 15-е изд. – СПб.: Питер, 2018. – С. 26.

15	 Muallif tomonidan ishlab chiqilgan.

